		
Ito ay isinasagawa sa pamamagitan ng CCQ Funeral Assistance Scheme (ang Scheme). Kung kwalipikado sa Scheme, maaaring mag-aplay ang isang kaanak (o kaibigan kung walang kamag- anak) para sa tulong sa pagbabayad ng paunang gastos sa serbisyo ng punerarya. Maaari ring mag-aplay ang mga ahensya sa Scheme kung ang namatay ay walang kaanak o kaibigan na maaaring mag-asikaso ng libing, o kung kailangan nilang mag- aplay ng tulong para sa libing sa ngalan ng namatay.
Ang karagdagang impormasyon ay mababasa sa:
https://www.coronerscourt.qld.gov.au/for-families
Coroners Court of Queensland
Iniimbestigahan nito ang mga pangyayari sa isang pagkamatay upang matukoy, hangga’t maaari, ang pagkakakilanlan ng namatay, kung saan, kailan, at paano siya namatay, at ang medikal na sanhi ng kamatayan. Para sa mga naiuulat na pagkamatay, ang CCQ ay makikipag-ugnayan sa pamamagitan ng pagsulat sa itinalagang kaanak sa loob ng ilang araw upang ipaliwanag ang proseso at magbigay ng mahahalagang impormasyon at mga detalye ng pakikipag-ugnayan.
Ang ilang mga pagkamatay ay sinusuri ng isang coronial registrar, kabilang na ang mga halatang likas na sanhi at yaong iniulat ng mga medikal na propesyonal. Kung may mga komplikadong isyu na kailangan ng higit pang imbestigasyon, maaaring ilipat ang ganitong mga kaso sa koroner. Kung ang koroner ang nag-iimbestiga sa isang pagkamatay, makakatanggap ka ng kumpirmasyon at mga detalye hinggil sa proseso mula sa CCQ registry o Coronial Family Services.
Coronial Family Services
Tumutulong sa pagpapaliwanag ng proseso kapag may pagkamatay na iniulat sa koroner, nagbibigay ng suporta kaugnay ng mga pagsusuri at mga resulta, at nagbibigay ng mga serbisyo para sa impormasyon at referral.
May mga bihasang tagapayo at nars na handang sumuporta at magbigay ng impormasyon sa mga kaanak ng mga taong iniimbestigahan ng koroner ang pagkamatay. Maaring sagutin ng mga tagapayo at mga nars ang mga tanong tungkol sa proseso ng coronial na imbestigasyon at makapagbigay ng impormasyon ukol sa mga lokal na serbisyong pansuporta.
Queensland Police Service
Karaniwang ang mga rumespondeng pulis ang responsable sa paghahanda ng ulat ng imbestigasyon para sa koroner at maaaring kontakin para sa mga update sa progreso ng imbestigasyon at mga isyung gaya ng pagbabalik ng mga pag- aaring kinuha ng pulis. Ang mga rumespondeng pulis ay dapat magbigay ng kanilang pangalan at mga detalye ng pakikipag- ugnayan (contact details) ng kanilang istasyon.

Mga contact
CORONIAL FAMILY SERVICES
Libreng tawag: 1800 449 171
Email: FSS_PathAdmin@health.qld.gov.au
Website: https://www.health.qld.gov.au/public-health/forensic- and-scientific-services/forensic-services/death-and-autopsies/ coping-with-unexpected-death/coronial-family-services
CORONERS COURT OF QUEENSLAND
Telepono: (07) 3738 7050 or 1300 304 605
Email: coronerscourt@justice.qld.gov.au Website: https://www.coronerscourt.qld.gov.au
MGA PAGTATANONG SA PULISYA (POLICE INQUIRIES)
Makipag-ugnayan sa rumespondeng pulis gamit ang mga detalyeng ibinigay nila o kaya ay sa pamamagitan ng: Telepono: Policelink on 131 444
Website: https://forms.police.qld.gov.au/launch/generalenquiry
REHISTRO NG MGA KAPANGANAKAN, KAMATAYAN AT KASAL (REGISTRY OF BIRTHS, DEATHS AND MARRIAGES)
Telepono: 13QGOV (13 74 68)
Email: bdm-mail@justice.qld.gov.au

MGA SAMAHANG PANSUPORTA (SUPPORT ASSOCIATIONS)
· Lifeline Australia
Telepono: 131 114 (24/7 support line)
· Victim Assist Queensland
Telepono: 1300 546 587
· Queensland Homicide Victim Support Group
Telepono: 1800 774 744
· Red Nose – Sudden Unexplained Infant Death
Telepono: 1300 308 307 (24/7 support line)
· The Compassionate Friends Queensland
Telepono: 1300 064 068 (24/7 support line)
· Queensland Transcultural Mental Health Centre
Telepono: 1800 188 189
Telepono: 1300 642 255 (24/7 support line)
· Victim Connect
Telepono: 1300 318 940 (24/7 support line)
· Suicide Call Back Service
Telepono: 1300 659 467
· Aboriginal and Torres Strait Islander Family Wellbeing Services
Telepono: 1300 117 095
Imbestigasyon ng Koroner
at Tugon ng Pulisya
Nag-iimbestigang Pulis
(Ranggo)
(Pangalan)
(Rego no.)
(Himpilan/tanggapan)
(Telepono)
Bakit narito ang pulis?
(Email)
May ilang uri ng pagkamatay na kailangang iulat sa Coroners Court of Queensland (CCQ) ayon sa Coroners Act 2003.
Tumutulong ang pulis sa koroner sa imbestigasyon ng mga naiuulat na pagkamatay.
Kabilang dito ang mga pagkamatay na marahas o hindi natural, kahina-hinala, may kaugnayan sa pangangalagang pangkalusugan at yaong nasa ilang uri ng mga pangangalaga, kustodiya o operasyon ng pulisya, at mga kasong hindi maaaring maisyuhan ng sertipiko ng sanhi ng kamatayan.
Maaaring isulat ang sertipiko ng sanhi ng kamatayan ng isang doktor o forensic physician, na siyang mag-aabiso sa malapit na kaanak o kapamilya. Hindi na kakailanganin pa ng karagdagang imbestigasyon ng pulisya.
Ano ang mangyayari ngayon?
Kapag naabisuhan ang pulisya tungkol sa isang pagkamatay,:
· tutukuyin nila kung ang pagkamatay ay kailangang iulat sa koroner.
· kukuha sila ng paunang impormasyon tungkol sa pagkamatay mula sa pamilya, mga kaibigan, at mga saksi upang maipasa ang ulat sa koroner. Minsan, maaaring kailangang tumulong pa ang pulisya sa koroner, kabilang ang muling pakikipag-ugnayan sa pamilya para sa karagdagang detalye.
· ayusin ang pagdala ng labi ng namatay sa punerarya sa tulong ng kinontratang tagapaglibing ng pamahalaan.
· ayusin na pormal na kilalanin ang namatay.

		Ano ang tungkulin ng koroner?
Ang koroner ang nag-uutos sa pulisya na mangalap ng impormasyong kailangan nila. Iniimbestigahan ng koroner ang pagkamatay upang malaman ang pagkakakilanlan ng namatay, kung kailan at saan siya namatay, paano siya namatay, at kung posible, ang tiyak na sanhi ng kamatayan. Pag-iisipan din ng koroner kung kinakailangan ang pagsasagawa ng isang inquest o pampublikong pagdinig, na maaaring mangailangan ng pakikipag- ugnayan sa pamilya.
Kapag natapos na ang imbestigasyon ng koroner, bibigyan niya ng nakasulat na ulat ng mga natuklasan ang pamilya.
Pormal na pagkakakilanlan (formal identification)
Kinakailangan ng koroner na ang pagkakakilanlan ng namatay ay pormal na makumpirma bago ito ibigay sa pamilya para mailibing. Karaniwang sumasalalay ang pulisya sa pagkilala sa mukha ng namatay (visual identification) ng isang taong nakakakilala nang mabuti sa namatay. Kung hindi ito posible, maaaring gumamit ang pulisya ng ibang paraan tulad ng fingerprint, dental record, o DNA identification.
Pagtingin sa labi ng namatay
Ang pagtingin sa labi sa punerarya o sa kapilya ng punerarya ay iba sa formal identification na hinihingi ng koroner sa tulong ng pulis na nag-iimbestiga. Ang mga ganitong pagtingin ay maaaring ayusin sa pamamagitan ng iyong napiling punerarya pagkatapos makumpleto ang mga paunang imbestigasyon sa sanhi ng kamatayan.
Mga personal na gamit
Sa ilang kaso, maaaring itabi muna ang mga personal na gamit na natagpuan sa katawan ng namatay hanggang matapos ang imbestigasyon. Ang mga damit na nasira o kontaminado ay karaniwang sinisira pagkatapos madala ang katawan sa punerarya. Para sa mga katanungan o kahilingan kaugnay sa pagbabalik ng mga gamit o damit, makipag-ugnayan sa pulis na nag-iimbestiga.
Medical examination information
Maaaring kasama sa pagsusuri ang panloob, panlabas o magkasama ang dalawang ito, na isinasagawa ng isang patologo. Karaniwang isinasagawa ang pagsusuri sa lalong madaling panahon sa pagkamatay ng tao. Sa panahon ng pagsusuri, ang katawan ng namatay ay ginagalang at pinag-iingatan upang mapanatili ang kanyang dignidad. Ang koroner ang magdedesisyon kung kinakailangan ang pagsusuri at kung anong uri ng pagsusuri ang nararapat batay sa mga sirkunstansya ng kaso. Minsan, isang paunang pagsusuri lamang ang isinasagawa; ito ay isang biswal na pagsusuri sa katawan, na maaaring kabilang ang CT scan, x-ray, at pagkuha ng mga sample ng dugo at iba pang likido. para sa pagsusuri.
Tungkol sa mga internal na pagsusuri, maaaring magkakaiba ito, gaya ng:
· buong panloob na pagsusuri, kung saan inaalis at sinusuri ang mga organo ayon sa pangangailangan; at
· bahagyang panloob na pagsusuri, na tumutuon lamang sa mga partikular bahagi ng katawan.
Ang pakinabang ng panloob na pagsusuri ay ang pagbibigay ng mas detalyadong paliwanag sa sanhi ng kamatayan, kabilang ang anumang umiiral na kondisyong medikal o sakit na maaaring mahalagang malaman ng pamilya. Mahalaga ring tandaan na sa ilang pagkakataon, hindi matutukoy ang sanhi ng kamatayan kung walang panloob na pagsusuri.
Ang doktor o patologo (pathologist) na nagsagawa ng pagsusuri ang magbibigay ng detalyadong ulat sa koroner. Kung nais ng pamilya na magkaroon ng kopya ng ulat, kailangang magsumite ng isang nakasulat na aplikasyon sa koroner sa pamamagitan ng tagapamahala ng kaso sa Coroner’s Court.
Mga pag-aalala tungkol sa medikal na pagsusuri
Kung may pag-aalala ang malapit na kaanak/kapamilya tungkol sa posibilidad na magsasagawa ng panloob na pagsusuri, dapat itong iparating agad sa remespondeng pulis kaagad hangga’t maaari. Isinasaalang-alang ng koroner ang mga alalahaning ito ng pamilya bago mag-utos ng panloob na pagsusuri, ngunit ang pinal na desisyon kung isasagawa ang panloob na pagsusuri ay nasa koroner pa rin.
Kung hindi sang-ayon ang koroner sa mga pag-aalala ng pamilya at itutuloy pa rin ang pagsusuri, maaaring humiling ang pamilya ng kopya ng kautusan para sa pagsusuri (examination order). Maaari ring mag-aplay ang pamilya sa Supreme Court upang repasuhin ang desisyon ng koroner. Inirerekomenda na kung balak itong gawin, mainam na ipaalam ito agad sa Coroner’s Court.
Pagtatabi ng mga organo at tissue matapos ang pagsusuri
Maaaring may maliit na mga sample ng tissue o, sa mga bihirang kaso, mga organo na itinatabi para sa karagdagang pagsusuri at analisis. Kung kinakailangang itabi ang mga organo para sa karagdagang pagsusuri, maaaring kontakin ang pamilya upang kunin ang kanilang opinyon dito. Kailangang isaalang-alang ng koroner ang anumang pag-aalala ng pamilya at papayagan lamang na maitabi ang mga organo kung kumbinsido ang koroner na ito ay talagang mahalaga para sa imbestigasyon.
Makikipag-ugnayan ang mga tagapayo o nars mula sa Coronial Family Services sa malapit na kaanak o kapamilya hinggil sa mga pag-aayos para sa paglalabas ng mga itinabing organo.
Donasyon ng Organo o Tissue
Maaari ninyong talakayin sa doktor na tumingin sa inyong mahal sa buhay ang mga payo at mga opsyon para sa donasyon.
Isasaalang-alang ng koroner ang kagustuhan ng pamilya kaugnay sa donasyon ng organo. Mahalaga ring tandaan na ang donasyon ay maaaring magresulta sa kawalan ng kakayahan ng patologo na matukoy ang sanhi ng kamatayan. Kung ang QPS ay naniniwalang may kahina-hinalang sanhi ng kamatayan, isasaalang-alang din ng koroner ang kagustuhan ng pamilya sa konteksto ng posibleng panganib na maihabla sa hinaharap.
Pagkuha ng kopya ng sertipiko ng kamatayan
Pagkatapos ng medikal na pagsusuri, magpapadala ng porma sa Registry of Births, Deaths and Marriages na naglalaman ng sanhi ng kamatayan.
Kapag nangyari ito, opisyal nang nakarehistro ang kamatayan. Maaaring humingi ng kopya ng death certificate mula sa Registry of Births, Deaths and Marriages, o maaaring kumuha ng kopya ang napiling punerarya sa ngalan ng malapit na kaanak o miyembro ng pamilya.
Pag-aayos ng libing
Dapat gumamit ang pulisya ng punerarya na kinontrata ng pamahalaan upang ihatid ang katawan ng namatay sa mortuaryo para sa pagsusuri.
Walang obligasyon ang pamilya na gamitin ang parehong punerarya . Maaaring pumili ang pamilya ng alinmang punerarya na nais nila. Mainam na makipag-ugnayan agad sa punerarya na tutulong sa pamilya sa pagpapalibing.
Maaaring ilipat sa pangangalaga ng napiling punerarya ang labi ng namatay kapag pinahintulutan na ng koroner, matapos ang lahat ng kinakailangang medikal na pagsusuri at mga test, kung kinakailangan, at natukoy na ang pagkakakilanlan ng namatay.
Kung nais ng pamilya na magkaroon ng viewing ang labi ng namatay, dapat itong ayusin sa napili nilang punerarya.
Tulong sa Pagpapalibing
Sailalim ng Burials Assistance Act 1965, ang Department of Justice sa pamamagitan ng CCQ ay may kapangyarihang mag- ayos ng pagpapalibing para sa mga kuwalipikadong indibidwal na:
i. namatay sa Queensland; at
ii. walang kilalang pamilya na may nais o may kakayahang akuin ang gastos sa pagpapalibing.

